
Hyrje 

 
Ky është një version i shkurtër i Raportit vjetor me projeksione aktuare i 

Njësisë aktuare të Fondit të sigurimit pensional dhe invalidor të Maqedonisë për vitin 
2014. Njësia me ndihmën e modelit aktuar, siguron projeksione afatshkurtë dhe 
afatgjatë të të hyrave dhe të dalave të Fondit në bazë të supozimeve ekonomike dhe 
demografike të trendeve të zhvilluara dhe varijacionet e tyre varësisht prej 
supozimeve të ndryshme për politikën e pensioneve. Projeksionet aktuare 
shfrytëzohen për përkrahjen e reformave pensionale të cilat zbatohen nga ana e 
Ministrisë së Punës dhe Politikës Sociale si dhe Fondit të SPIM-së, përforcimin e 
kapacitetit për zhvillimin e politikës së pensioneve dhe për punën aktuale të Fondit të 
SPIM-së.        

 
Raporti përmban 5 kapituj dhe fillon me strukturën e sistemit pensional në 

Republikën e Maqedonisë dhe mandej vazhdon me përshkrimin e shkurtër të sistemit 
pensional maqedonas, gjendjen aktuale financiare të Fondit, projeksione për 
gjendjen e ardhshme financiare të Fondit. Pjesa më qenësore e raportit është kreu i 
katërt i cili i përmban projeksionet aktuare për gjendjet e ardhshme në sistemin 
pensional. Analizat e shpenzimeve tranzitive janë të rëndësisë së veçantë të këtij 
kreu. Kreu i fundit jep përshkrim dhe informacion të shkurtër për aktivitetet e Njësisë 
aktuare në vitet e fundit.  

Struktura e sistemit pensional të Maqedonisë 
 

Strukturën e sistemit pensional maqedonas do ta kishim definuar në këtë 
mënyrë: 

 
* sigurim i detyrueshëm pensional dhe invalidor në bazë të solidarizimit të 

gjeneratave  (shtylla e parë ) i organizuar në bazë të 
principit financiar aktual (pay-as-you-go) me  pensione 
të definuara, që e paraqet sistemin e deritanishëm me 
racionalizim të kryer. Ky lloj i sigurimit do të siguron 
realizimin e të drejtës së sigurimit pensional dhe 
invalidor në rast të pleqërisë, invaliditetit dhe vdekjes, që 
don të thotë se do të paguhet një pjesë nga pensioni i 

pleqërisë, pensionit invalidor dhe pensionit familjar si dhe vlera më e ulët e 
pensionit.  
 
 sigurimi i detyrueshëm pensional me financim kapital (shtylla e dytë). Me këtë 

sigurim do të sigurohet realizimi i të drejtës së sigurimit pensional në rast të 
pleqërisë, përkatësisht do të paguhet pjesa e mbetur nga pensioni i pleqërisë. 
Kjo mënyrë e sigurimit është në principin e mbledhjes së mjeteve nëpërmjet 
pagesës së kontributeve në llogari individuale (personale), të cilat mjete mandej 
investohen dhe së bashku me përfitimin akumulohen në llogaritë.Pas 



pensionimit do të merren mjetet e akumuluara nëpërmjet anuitetit (arkëtim 
vjetor) ose tërheqjeve të programuara.  

 sigurim pensional vullnetar me financim kapital (shtylla e tretë) në të cilën mund 
të përfshihen të gjithë personat të cilët dëshirojnë të sigurojnë një vëllim më të 
lartë të sigurimit material nga sigurimi i detyrueshëm si dhe të gjithë qytetarët të 
cilët nuk janë përfshirë në sigurimin e detyrueshëm.      

Përshkrim i shkurtër i sistemit pensional të Maqedonisë  
 
Të drejtat që rrjedhin nga sigurimi pensional dhe invalidor janë: 

 
 E drejta e pensionit të pleqërisë ( I siguruari arrin të drejtën e pensionit të 

pleqërisë atëherë kur do të arrijë moshën 64 vjeçe, për burrat dhe 62 
vjeç  për gratë, më së paku me 15 vjet stazh pensional)  

 E drejta  e  pensionit invalidor ( I siguruari te i cili do të shkaktohet 
paaftësi e përgjithshme për punë si dhe i siguruari me aftësi të ngelur për 
punë i cili për shkak arritjes të një moshe të caktuar nuk mund që me 
rehabilitim profesional të aftësohet për kryerjen e ndonjë pune tjetër 
përkatëse, arrin të drejtën e pensionit invalidor në bazë të dy kushteve të 
dhëna).  

 E drejta e pensionit familjar ( Pension familjar mund të realizojnë anëtarët 
e familjes të të siguruarit  të ndjerë: bashkëshorti/ja, fëmijët dhe prindërit 
që i ka ushqyer i siguruari nën kushtet e përcaktuara me ligj).  

 Rehabilitim profesional 
 E drejta e  kompensimit  në të holla për dëmtim fizik  
 E drejta e  vlerës më të ulët të pensionit 

Gjendja financiare aktuale e Fondit të SPIM-së (viti 2014) 
 

Puna financiare e Fondit të SPIM-së gjatë vitit 2014 zhvillohej në mbështetje 
me politikën e paraparë makroekonomike të Republikës së Maqedonisë për vitin 
2014 dhe mjetet e planifikuara me Buxhetin e Fondit.  

 
       Fondi gjatë këtij viti realizoi gjithsej të hyra në shumë prej 53.780,68 milion 
denarë dhe gjithsej të dala në shumë prej 54.017,45 milion denarë, përkatësisht 
tepricë të të hyrave mbi të dalat në shumë prej 236,77 milion denarë. 
 
 Gjithsej të hyrat në krahasim me vitin 2013 janë më të larta për 3,5%, ndërsa 
të dalat për 6,2%, dhe në krahasim me mjetet e planifikuara edhe të hyrat edhe të 
dalat sillen rreth nivelit të të planifikuarave me Buxhetin e Fondit për vitin 2014.  
 
 Me të hyrat e realizuara nga kontributet dhe mjetet nga Buxheti i Vendit, si dhe 
nga të hyrat e tjera, Fondi në vitin 2014 rregullisht kryente pagesën e pensioneve në 
kohë të duhur në javën e parë të muajit për muajin paraprak, me shfrytëzimin e e 
huasë nga Buxheti i Vendit, të cilën rregullisht e kthente pas pagesës së pensioneve 
dhe akumulimit të mjeteve nga të hyrat.  
   
 

Në vitin 2014, Fondi bëri harmonizimin e pensioneve prej 5% përkatësisht 
600 denarë në shumë nominale nga shkurti për të gjithë pensionistët të cilët 



realizuan të drejtë pensioni përfundimisht me muajin shkurt të vitit 2014 e cila 
kishte ndikim ndaj mbajtjes së vlerës reale të pranimeve pensionale. 

Të dhëna statistikore më të rëndësishme nga zbatimi i sigurimit pensional dhe 
 invalidor me gjendje në vitin 2014 

 
  Në vitin 2014 Fondi realizoi gjithsej të hyra në  shumë prej 53.780,68 milion 

denarë dhe gjithsej të dala në shumë prej 54.017,45  milion denarë, Struktura e të 
hyrave dhe të dalave është  paraqitur në dy grafikonet vijuese:

Gjithsej numri i shfryëzuesve të pensionit në fund të vitit 2014 arrinte 
296.215 nga të cilët 41.245 shfrytëzues të pensionit invalidor me pension 
mesatar prej 11.211 denarë; 76.458 shfrytëzues të pensionit familjar me pension 
mesatar prej 9.872 denarë dhe 176.157 shfrytëzues të pensionit të pleqërisë me 
pension mesatar prej 13.875 denarë. Përveç këtyre shfrytëzuesve ka edhe 
1.710 shfrytëzues të pensioneve minimale bujqësore dhe 645 shfrytëzues të 
pensioneve ushtarake, me çka gjithsej numri i shfrytëzuesve të pensionit arrin 
numrin prej 296.215 shfrytëzues.  

 
Gjithsej numri i shfrytëzuesve të pensionit (së bashku me pensionet 

minimale bujqësore dhe pensionet ushtarake) në vitin 2014 në krahasim me 
numrin e shfrytëzuesve të pensionit në vitin 2013 është më i madh për 4.394 
shfrytëzues apo për 1,5%. 

 
Krahasimi i pensionit mesatar (i paguar në dhjetor të vitit 2014 në shumë 

prej 12.487 denarë) dhe gjithsej paga mesatare në Vend për periudhën e njëjtë 
prej 22.407 denarë arrin 55,7%.  



Projeksione aktuare për gjendjen e ardhshme financiare të sistemit pensional  
 
       Njëri nga instrumentet e planifikimit të politikës së pensioneve janë modelet 
aktuare me të cilët bëhen projeksione për gjendjet në sistemin pensional në bazë të 
parametrave të supozuara demografike dhe ekonomike dhe supozimeve të ndryshme 
të politikës së pensioneve. Periudha prej 80 viteve shfrytëzohet për vlerësimin e 
gjendjes financiare të Fondit si dhe për parametrat tjerë, të rëndësishëm për fushën 
pensionale.   
 

Të ardhurat dhe të dalat e ardhshme të Fondit varen nga shumë faktorë 
demografik dhe ekonomik, siç janë mortaliteti, fertiliteti, invaliditeti, fuqia punëtore, 
papunësia, rrogat mesatare, inflacioni etj.  
 
           Me qëllim të projektimit të këtyreve parametrave Njësia aktuare në bazë të të 
dhënave të Fondit të SPIM-së, Ministrisë së Financave dhe Entit Shtetëror për 
Statistikë si dhe në bazë të analizave të deritanishme dhe hetimeve përgatit 
supozime. Projeksionet që janë rezultat i supozimeve tregojnë se çfarë do të ndodhte 
në të ardhmen po qe se realizohen supozimet e dhëna ekonomike dhe demografike. 

Për shkak periudhës së gjatë të projektit (80 vjet) 
bëhen tre grupe të supozimeve: optimiste, bazike dhe 
pesimiste. Terminet për supozime optimiste, bazike dhe 
pesimiste shikohen nga aspekti i Fondit, përkatësisht 
optimiste don të thotë shpenzime të ulëta për Fondin, 
përderisa pesimiste don të thotë shpenzime të larta për 
Fondin.  Në supozimet bazike merren të dhënat nga 
indikatorët makroekonomik nga Ministria e Financave 
përderisa supozimet optimiste dhe pensimiste krijohen 
në bazë të supozimeve bazike. Rezultatet optimiste dhe 

pesimiste i përfaqësojnë kufinjtë e lëvizjeve të ardhshme të parametrave të sistemit 
pensional në Republikën e Maqedonisë. 

    Me modelin aktuar projektohen madhësia dhe struktura e popullsisë, numri i  të 
siguruarve dhe pensionistëve, lëvizja e kontributeve nga pagat dhe pensionet  si dhe 
madhësi tjera relevante që janë të rëndësisë së madhe për punën e Fondit. Në 
modelin aktuar për shkak të ndjekjes më të lehtë të rezultateve, të njëjtat janë  dhënë 
në krahasim me BPV (bruto prodhimi vendor) për shkak ndikimit të inflacionit dhe 
vështirësive për shkak të krahasimit nominal të vlerës së denarit gjatë periudhave të 
ndryshme. 

 
    Pika fillestare për simulimin e skenarit me modelin janë të dhënat të cilat e 

përshkruajnë gjendjen e tanishme të sistemit pensional (pensionistë sipas moshës, 
gjinisë dhe llojit të pensionit, pensioni mesatar, të siguruarit sipas moshës dhe gjinisë 
e të tjerë, si dhe të dhënat themelore makroekonomike dhe demografike – shkalla e 
fertilitetit dhe mortalitetit). 

- Parashikime demografike 
 



Supozime themelore demografike të rëndësishme për sistemin pesnional janë 
supozimet për shkallën e fertilitetit dhe jetëgjatësia e pritur. 

  
Shkalla e fertilitetit në të trija skenaret lëviz nga 1,8 deri më 2,20 në afat të gjatë 

(periudhë projektuese prej 70 viteve), përderisa shkalla e domosdoshme e fertilitetit 
për popullatë stabile në afat më të gjatë duhet të arrijë 2,1.  

 
Pasqyrim i jetëgjatësisë së pritur gjatë lindjes dhe gjatë pensionimit në 

shtatëdhjetë vitet e ardhëshme është paraqitur në grafikonat vijues: 

  

- Supozimet  ekonomike 
   

Supozime themelore ekonomike të cilat shfrytëzohen në këtë model janë 
supozimet për rritjen reale të bruto prodhimit nacional, rritja reale e pagave, shkalla e 
papunësisë, inflacioni etj. Shkalla e papunësisë në mënyrë direkte e përcakton 
numrin e të punësuarve, përkatësisht personat e siguruar të cilët paguajnë kontribut. 
Parametrat ekonomik kanë ndikim edhe në pjesën e të dalave në Fond. Lëvizja e 
pagave dhe shpenzimeve të jetës e përcaktojnë harmonizimin e pensioneve, 
përkatësisht ndikojnë në madhësinë e pensioneve dhe me atë edhe në të dalat e 
Fondit. 

 
 Shkalla e papunësië është projektuar të arrijë vlerë nga të tanishmet 27%  në 

15%  në të gjitha  tre skenaret por në periudha të ndryshme. Prandaj për shembull, 
në skenarin bazik niveli prej 15% arrihet në vitin 2040, në atë optimist në vitin 2030 
dhe në skenarin pesimist në vitin 2050. Ai nivel mbahet deri në fund të periudhës së 
projektuar në tre skenaret. Lëvizja e BPV varet prej supozimeve për rritjen e pagavwe 
dhe rritjen e punësisë. Në modelin, rritja reale e BPV nuk është parametër hyrës, por 
llogaritet si përmbledhje e ritjes reale të pagave dhe rritjes të punësisë, me qëllim që 
të mbahet pjesëmarrje konstatnte e fuqisë së punës në BPV gjatë stimulimit.  

 
Rritja reale e pagave dallohet në varësi të skenarit. Në skenarin optimist, rritja e 

pagave nga viti 2060 e andej arrin 4,5% në skenarin bazik prej vitit 2060 e andej arrin 
3,8%, ndërsa në skenarin pesimist në vitin e njëjtë ndërsa deri në fund të periudhës 
së projektuar arrin 3,0%.



- Ndryshime në politikën e pensioneve 
 

Mosha e pensionimit është rritur gradualisht dhe në vitin 2001 arriti në 64 vjet 
(për burra) dhe 62 vjet (për gra), ndërsa mosha mesatare e pensionimit (për shkak të 
disa ndryshimeve në Ligjin me të cilin është mundësuar pensionimi i parakohshëm i 
disa të siguruarve, për shkak të pensioneve invalidore dhe pensioneve familjare dhe 
për shkak të të siguruarve me stazh të sigurimit i cili llogaritet me kohëzgjatje të 
shtuar) arrin 62 vjet për burra dhe 61 vjet për gra. Shkalla e zëvendësimit duke filluar 
nga viti 2013 fillon të reduktohet gradualisht në periudhë prej 40 vjet. Harmonizimi i 
pensioneve bëhet me 50% sipas rritjes së shpenzimeve të jetës dhe 50% nga rritja e 
pagave. 

 
Në këtë model pagesa e kontributeve në shtyllën e dytë hyri me fillimin e 

janarit të vitit 2006 si filloi në mënyrë reale.  
 
Gjithsej kontributi i cili paguhet në Fondin e sigurimit pensional dhe invalidor 

nga 1 janari i vitit 2010 arrin: 
 
 
 18% nga bruto paga për të siguruarit të cilët nuk do të përfshihen në shtyllën e 

dytë; 
 11,7% nga bruto paga për shtyllën e parë për të siguruarit të cilët do të 

përfshihen në shtyllën e dytë; 
 6,3% nga bruto paga për shtyllën e dytë për të siguruarit të cilët do të përfshihen 

në shtyllën e dytë 
Shkalla e kontributit për shtyllën e dytë me ndryshimet e fundit të Ligjit për 

sigurim pensional dhe invalidor (Gazeta zyrtare  nr. 98/2012) është fiksuar në 6% në 
vend të ndarjes së tanishme e cila ishte e rregulluar me 65% nga gjithsej kontributi 
është për shtyllën e parë, ndërsa 35% për shtyllën e dytë. Dallimi ndërmjet gjithsej 
shkallës së kontributeve dhe 6% për shtyllën e dytë mbetet në shtyllën e parë. 

 
Në lidhje me shkallën e zëvendësimit dhe për shkak ndryshimeve në politikën 

pensionale, në mbështetje të ligjit parashikohet 30% shkallë e zëvendësimit për vitet 
e plota të stazhit (35 vjet – grua,  40 vjet – burrë) nga shtylla e parë për të siguruarit 
të cilët do të përfshihen në sistemin e ri dhe shkallën e zëvendësimit të pritur nga 
shtylla e dytë e cila në masë më të madhe varet kontributi i investimeve në fondet 
pensionale private.

- Projeksione për popullatën  
 

Indikatorë për plakjen e popullsisë është krahasimi i popullatës së vjetër (në 
moshë mbi 65 vjet ) me popullatën e aftë për punë ( në moshë prej 18 deri më 64 
vjet). Në dy grafikonat vijues është paraqitur krahasimi i popullatës së vjetër me 
popullatën e aftë për punë dhe lëvizja e këtij krahasimi në të tria skenaret. 



Krahasimi i këtyre dy grupeve të popullatës rritet nga të tanishmet 19,45% në 
49,74% në vitin 2060 dhe reduktohet deri në 42,28% në vitin 2080. Kjo do të thotë se 
në të ardhmen rreth një e treta e popullatës mbi 18 vjeç do të jetë popullatë e vjetër. 

 
Sipas skenarit optimist ky krahasim e arrin maksimumin prej 44,7% në vitin 2060 që 
në vitin 2080 të reduktohet në 34,4%. Në skenarin pesimist krahasimi lëviz nga 
maksimalet 52,7% në vitin 2060 deri më 46,2% në vitin 2080. Mund të përfundohet 
se sipas të tre skenareve ekziston mplakje e popullatës në afat më të gjatë.

